
Mae’r adroddiad hwn yn cofnodi Yr Awyr Agored Mawr 2012, Cynhadledd Genedlaethol gyntaf Cymru ar gyfer Perfformio Awyr Agored a gynhaliwyd ym mis Hydref 2012. Mae’n anelu at roi cyd-destun i’r digwyddiad yn ogystal ag adroddiad gwrthrychol o’r gweithgareddau a’r deunyddiau a grëwyd yno a  all gael ei ddefnyddio gan fynychwyr a phobl eraill a diddordeb er gwybodaeth bellach.
Trefnwyd Yr Awyr Agored Mawr gan Articulture Wales ar y cyd ag ystod o gwmnïau celf blaengar sydd wedi’i lleoli yng Nghymru ac yn y DU. Daeth a 115 o ymarferwyr celfyddyd awyr agored Cymreig a Phrydeinig ynghyd a noddwyr, academyddion, awdurdodau lleol, gwyliau a digwyddiadau. Roedd yn cynnwys Cynhadledd undydd ac ymweliad safle dewisol diwrnod o hyd yn Nyffryn Dyfi, bwriad y rhaglen oedd creu cyfle i rwydweithio a rhannu, yn ogystal â sbarduno trafodaeth am ddyfodol celfyddyd awyr agored yng Nghymru.
Yn seiliedig ar niferoedd mynychwyr ac adborth, mae’n amlwg bod diddordeb byw ac ymrwymiad i gynhyrchu rhagor o waith awyr agored o safon uchel yng Nghymru. Mae hyn yn cael ei gadarnhau gan ddatganiadau o brofiadau penodol ac astudiaethau achos a rannwyd yn ystod y diwrnod oedd yn nodi y gall celfyddyd awyr agored chwarae rôl bwysig yn natblygiad cymdeithasol, diwylliannol ac economaidd Cymru.
Yr ymrwymiad hwn wnaeth ein cynorthwyo i greu darlun cyflawn o gryfderau presennol a’r heriau wynebir o fewn y diwydiant yn ogystal g archwilio atebion ar gyfer ffordd bositif ymlaen. Adnabuwyd cyfres o gryfderau unigryw yn cynnwys traddodiad y Wlad o greu a chefnogi gwaith penodol i safle; y cysylltiad diwylliannol a'r tirlun eithriadol; ymddangosiad gwaith llwyddiannus megis gwaith National Theatre Wales (NTW). Yn dilyn ymchwiliad i’r cryfderau hyn daeth galwad i archwilio celf awyr agored o bersbectif ehangach, fel genre penodol, a holi’r cwestiwn ‘ beth rydym ni eisiau ei greu ac ymhle?, er mwyn parhau i ddatblygu gwaith arbrofol, hyblyg penodol i safle.
Roedd yr heriau yn cynnwys hwyluso prosiectau ledled Cymru wledig (yn benodol Powys); cynulleidfaoedd bychain posib; iechyd a diogelwch a’r tywydd. Rhannwyd ethos gwaith positif ac ymarferion sydd wedi mynd i’r afael â hyn gan fynychwyr yn cynnwys NoFit State, NTW, Citrus Arts, Marc Rees a Chyngor Gwynedd, ac roeddynt yn cynnwys creu ymdeimlad digonol o ddigwyddiad a chynnwys y gymuned; gweithio mewn partneriaeth a sefydliadau celfyddyd a rhai heb gysylltiad â chelfyddyd, a chroesawu amserlen ehangach i ddatblygu. Cafwyd ysbrydoliaeth hefyd gan sefydliadau celfyddyd awyr agored llwyddiannus Articulation (dabluytu polisi y tu allan i lywodraeth yr Alban), a grybwyllodd waith o safon uchel ac o dan arweiniad cymunedol mudiadau ac artistiaid megis Ruthless, Conflux, Mischief La Bas ac Alex Rigg yng nghefn gwald yr Alban yn ogystal ag arweiniad gan Gyngor Celfyddydau Cymru ar gamau yn y dyfodol - sector gryfach gyda llais unedig ydy’r hyn sydd ei angen i gynorthwyo i lunio polisi ac ariannu.
Yn dilyn hyn cychwynnwyd trafodaeth ar weithredoedd roedd mynychwyr yn gobeithio bydd yn cynorthwyo o ran CCC, artistiaid, hwyluswyr, awdurdodau lleol, sefydliadau hyfforddi sydd yn cefnogi gwaith awyr agored; ymrwymiad i feithrin celfyddyd - cydweithio i greu cyfleoedd trwy fentora, hyfforddi a rhannu sgiliau; a rhagor o rwydweithio a gweithiau agored - trwy glwstwr artistiaid, digwyddiadau, cyfarfodydd, ar-lein - i rannu ymarfer, adnoddau a chyfleusterau.

Roedd the Yr Awyr Agored Mawr yn ddigwyddiad rhwydweithio unigryw a drefnwyd gan Articulture Wales gyda chefnogaeth a mewnbwn gan Gyngor Celfyddydau Cymru, Independent Street Arts Network, National Theatre Wales, Walk The Plank, Citrus Arts, Emergency Exit Arts, NoFit State Circus, Small World Theatre a South Wales Intercultural Community Arts (SWICA). Fe’i cynhaliwyd ar y 12fed a’r 13eg o Hydref ym Machynlleth, Powys.
Roedd yn anelu at ddod ag ymarferwyr celf awyr agored, nodwyr, academyddion, awdurdodau lleol, gwyliau a digwyddiadau wedi’i lleoli yng Nghymru a rhai eraill o’r DU ynghyd i -
· Gynnig cyfle i gwrdd â phobl newydd, creu cysylltiadau a dechrau ar gynyddu cydweithio, cefnogaeth a chreu gweithiau newydd o safon uchel yma yng Nghymru.
· Ddechrau archwilio ffyrdd o gynyddu a chodi safon y ddarpariaeth a dyheadau celfyddyd awyr agored yng Nghymru a thynnu ysbrydoliaeth gan ei hiaith, treftadaeth, diwylliant a thirlun.
Roedd Yr Awyr Agored Mawr 2012 mewn dau ran – 
1. Cynhadledd undydd gyda siaradwyr allweddol  ysbrydoledig yn rhannu adnoddau, syniadau ac arfer da. Dilynwyd hyn gan ginio rhwydweithio dewisol.
2. Antur Awyr Agored; digwyddiad dewisol oedd yn dilyn y Gynhadledd dan arweiniad Articulture lle cafodd y mynychwyr y cyfle i archwilio tri safle perfformio newydd posib ar gyfer y dyfodol.
Daeth cyfanswm o 115 i’r gynhadledd, 60 i’r cinio dathlu a 50 ar yr Antur Awyr Agored.

Mae’r adroddiad hwn wedi cael ei baratoi gan Articulture Wales. Ei fwriad ydy rhoi adroddiad gwrthrychol o ddigwyddiad Yr Awyr Agored Mawr a defnyddio’r deunyddiau a’r adborth a grëwyd gan y rhai oedd yn bresennol at ddefnydd mynychwyr neu rai eraill a diddordeb, i gyfeirio ato yn y dyfodol.
Mae hyn yn cynnwys -
· Darparu cyd-destun i’r digwyddiad  
· Darparu crynodeb o’r adborth a’r deunyddiau a grëwyd yn ystod y digwyddiad gyda dogfennaeth lawn ar gael fel atodiad
· Darparu crynodeb o gasgliadau


Mae celfyddyd awyr agored yn waith perfformio gosodwaith agored i bawb sy’n digwydd o fewn amserlen benodol mewn lleoliadau awyr agored yn y gymuned, mewn amgylchedd gwledig a threfol, ar afonydd a thraethau ac yn yr awyr. Mae rhai gweithgareddau celfyddyd awyr agored yn canolbwyntio ar ddenu cynulleidfaoedd mwy ac amrywiol, rhai yn canolbwyntio ar archwilio ac arbrofi gydag ymarfer celf critical, rhai yn cynnig cyfleoedd i gymryd rhan a rhai yn cael eu gosod i ateb gofynion ysgolion, addysgu uwch a phellach.
Mae meysydd penodol o waith o fewn y diffiniad trosfwaol o gelfyddyd awyr agored yn cynnwys (ond heb gael ei gyfyngu at): celf stryd, syrcas dan gynfas, carnifal, celf dathlu a chymryd rhan, golygfeydd ysblennydd, celf gymunedol a chelf gyhoeddus.
Mae gwaith yn rhad ac am ddim i’r cyhoedd yn aml a gall gael ei gyflwyno fel rhan o raglen, gŵyl neu fel digwyddiad ar ei ben ei hun ee Carnifal a Mela. Mae’r gwaith yn cysylltu'r gynulleidfa i’w amgylchedd mewn modd unigryw nad oes modd ei gyflawni o fewn adeilad. Mae safon y gwaith, ei esthetig, a natur y profiad cymryd rhan yn cyfleu'r berthynas a’r amgylchedd lle mae’r gwaith yn cael ei gyflwyno.
Fel ymarfer celfyddyd yn gyffredinol, mae celfyddyd awyr agored yn cynnwys ystod o fathau a dulliau yn amrywio o adloniant ysgafn i ymarfer celfyddyd soffistigedig. Mae economeg gweithgaredd awyr agored yn gymhleth, yr ystod yn amrywiaeth o waith wedi’i gefnogi gan y sector gyhoeddus neu fasnachol. Mae nifer o unigolion a chwmnïau yn ffynnu o fewn sector fasnachol sydd yn datblygu ac yn cyflwyno gwaith awyr agored heb yr angen am nawdd cyhoeddus. Mae Arts Council England yn adnabod pwysigrwydd yr economi gymysg hon ac fe fydd yn canolbwyntio ar gefnogi ymarfer sydd yn datblygu’n gelfyddydol ac yn uchelgeisiol yn ogystal â buddsoddi mewn prosiectau partneriaeth arloesol.
Reference: ‘New Landscapes, Outdoor arts development plan 2008-2011. A plan to support the development needs of outdoor arts in England’ (http://www.artscouncil.org.uk/media/uploads/newlandscapes08.pdf)

Mae celfyddyd awyr agored yn cael eu canol am eu hwylustod ac am eu gallu pwerus i gynnau diddordeb mewn celfyddyd ar yr ystod ehangaf o gynulleidfa. Mae cynnydd nodweddiadol wedi bod yn y math hwn o gelfyddyd wedi’i gyfuno yn y DU, gyda chwmnïau megis No Fit State, Walk The Plank, Emergency Exit Arts (EEA) a Small World Theatre yn ennill enw da yn rhyngwladol a chytundebau dros y deng mlynedd ar hugain diwethaf.
Yng Nghymru, mae’r Cyngor Celfyddydau yn cydnabod pwysigrwydd hwyluso gwaith celfyddyd awyr agored yn eu dogfen strategaethau allweddol
“As in other arts sectors, the vehicles, channels and protagonists in critical debate in theatre can sometimes feel narrow and claustrophobic within Wales, and achieving broader comparative critical debate and contexts for discussion of the work along with exposure is seen as a positive goal and one that needs facilitating”
Reference: ‘Artform Strategies 2008-2013’ in relation to circus, street and carnival arts (www.artswales.org.uk/2952.file.dld)
Fodd bynnag, yn yr adroddiad a gomisiynwyd yn ddiweddar i ddigwyddiadau, gwyliau a’r diwydiannau creadigol  ym Mhowys (gynhaliwyd gan Wavehill, ar ran y Cynllun Datblygu Gwledig), nodwyd prinder o weithgareddau prosesiwn a chelfyddydau stryd, yn benodol yng Nghymru, ac yn fwy penodol yn y canolbarth a’r gogledd. Mae hyn er gwaethaf bas data o ddiwydiannau celfyddydol a creadigol Cymreig sydd ar hyn o bryd yn gweithio yn y DU ac yn rhyngwladol. Mae’r rhain yn cynnwys pypedwyr, crewyr, artistiaid pyrotechneg, artistiaid syrcas ac ymarferwyr celfyddyd awyr agored eraill.
Yr awgrym ydy bod gennym, yng Nghymru, yr holl gynhwysion i ddarparu celfyddyd awyr agored ar raddfa fawr a chelf stryd, ond oherwydd bod y cynhwysion mor wasgaredig yn ddaearyddol o fewn ein tirwedd wledig dydy’r cyfleoedd angenrheidiol i ddatblygu celf awyr agored ddim yn digwydd.
Yn 2011, gydag ysgogiad a chefnogaeth sefydliadau celfyddyd blaengar yng Nghymru  ar yn y DU, creodd Articulture Wales, gyda chefnogaeth Cyngor Celfyddydau Cymru, Yr Awyr Agored Mawr 2012 er mwyn mynd i’r afael ac archwilio hyn, ac ysgogi cyfle i greu a chefnogi celfyddyd o safon uchel yng Nghymru.

Cynlluniwyd rhaglen The Great Outdoors er mwyn gwneud y mwyaf o rwydweithio a rhannu yn ogystal â sbarduno trafodaeth ynglŷn â dyfodol celfyddyd awyr agored yng Nghymru. 

Llwyddwyd i wneud hyn trwy gyfres o sgyrsiau wedi’i cadeirio’n ofalus, gweithdai a sesiynau dan arweiniad mynychwyr, yn ogystal ag archwilio creadigol yn yr awyr agored. Crëwyd amrywiaeth eang o ddeunyddiau ac adborth gan y rhai fynychodd yn dilyn hyn.
O gychwyn cyntaf diwrnod y Gynhadledd anogwyd awyrgylch agored a chynhwysol trwy wahodd pawb i gymryd rhan yn y sesiwn greu agoriadol ‘rhoi ac elwa’ a gynhaliwyd yn ystod y cyfnod cofrestru, er mwyn cyd-greu gosodwaith lliwgar. Rhoddodd hyn y cyfle i bawb ystyried a rhannu'r prif bethau roedd mynychwyr eisiau ei gael o’r digwyddiad yn ogystal â’r cyfoeth o wybodaeth a sgiliau ddaeth ynghyd.
Yn dilyn hyn casglodd y mynychwyr yn y neuadd a chafwyd cyflwyniadau gan arweinwyr yn y maes celfyddyd awyr agored gyda phanel agored a chyfres o sgyrsiau. Yn dilyn cinio rhwydweithio rhannwyd pawb i ddeg grŵp trafod, dan arweiniad hwyluswyr/cofnodwyr i drafod yr hinsawdd bresennol a’r gobeithion ar gyfer y dyfodol, cyn dod ynghyd eto i ffurfio rhan gyntaf cynllun ar y cyd.
Yn dilyn ysbrydoliaeth y sesiynau hyn agorwyd y llawr i fynychwyr arwain ‘Llymaid a Chynllun’ -  egino syniadau a sesiynau bychain rhannu prosiectau trwy gymorth diod wrth y bar. Roedd cyfle yma hefyd i roi adborth ar y digwyddiad ei hun - beth oedd fwyaf defnyddiol a beth fyddai mynychwyr yn ei awgrymu ar gyfer y dyfodol, trwy wahoddiad agored ar bosteri atgoffa a chyda dalennau post it.
Y diwrnod canlynol cynhaliwyd yr ‘Antur Awyr Agored’ dewisol - gwahoddwyd mynychwyr i grwydro tirwedd Dyffryn Dyfi, yn archwilio tri lleoliad gwahanol iawn ar droed, bryniau, llechwedd ac aber, wrth rannu syniadau ar gyfer prosiectau celfyddyd awyr agored yn y dyfodol.
Mae’r canlynol yn grynodeb o bob un o’r sesiynau hyn, sy’n darparu trosolwg o’r hyn ddigwyddodd ym mhob un, yr adborth a’r deunyddiau a grëwyd, a chrynodeb o’r darganfyddiadau allweddol.
Ble’n briodol mae deunydd ychwanegol wedi’i gyfeirio ato yn yr atodiad.

Beth: ‘Rhoi ac elwa’ wedi’i anelu at greu ymdeimlad  o ddathlu a gweithredu ymarferol o’r cychwyn cyntaf, yn canolbwyntio dyheadau mynychwyr a’u gobeithion ar gyfer y diwrnod a chasglu ymatebion ynghyd i greu darlun cyflawn. Rhoddwyd dwy faner bapur i bob mynychwr wrth gyrraedd. Gofynnwyd iddynt ysgrifennu beth hoffan nhw ei ‘roi’ yn ystod y diwrnod ac ar y llall ysgrifennu’r sut hoffan nhw ‘elwa’. Crogwyd y rhain fel gosodwaith lliwgar yn y lleoliad.
Crynodeb o’r adborth:  Cymerodd dwy ran o dair o’r mynychwyr ran yn y gweithgaredd hwn.
Lluniodd crynodeb o’r atebion ‘rhoi’  ddarlun amrywiol gydag amrediad o wybodaeth, sgiliau a ffordd o fynd ati a gasglwyd ynghyd ar gyfer y digwyddiad. Roedd y rhain yn cynnwys  - rhannu gwybodaeth gyffredinol, syniadau, cefnogaeth, sgiliau ac ysbrydoliaeth  fel yr atebion mwyaf cyffredinol yn ogystal â rhannu prosiect penodol neu wasanaethau (lleoliad, offer). Roeddynt hefyd yn cynnig gweledigaeth o arbenigedd penodol (myfyriwr, lleoliad, siaradwyr Cymraeg, gwahanol fathau o ymarferwyr) yn ogystal â chynnig hiwmor, chwilfrydedd ac agwedd agored i syniadau a gweledigaethau.
Roedd crynodebau o “Elwa” yn creu darlun o’r prif gymhellion mynychwyr dros fod yno a’r hyn roedden nhw’n gobeithio ei gael i fynd gyda nhw. Roedd y rhain yn cynnwys cwrdd â phobl newydd, rhwydweithio a chydweithio oedd uchaf ar yr agenda yn ogystal â chael ysbrydoliaeth am syniadau newydd a dysgu o brofiadau eraill. Roedd adnoddau a chysylltiad â Chymru hefyd yn ymddangos.
Gweler atodiad ar gyfer: Rhestr lawn o ymatebion ‘rhoi ac elwa’ 

Beth: Trafodaeth gan arweinwyr yn y maes yn anelu at ddechrau ymchwilio cyflwr perfformio awyr agored yng Nghymru a’r potensial i’w ddatblygu yn y dyfodol.
Crynodeb o drafodaeth y panel:

Ystyriodd y panel 6 cwestiwn oedd wedi’i paratoi. Isod ceir crynodeb o’u hatebion (noder nid ydy’r rhain yn cynnwys ymateb y gynulleidfa)
2 Fel arweinydd mewn perfformio awyr agored beth fyddech chi’n ystyried ydy cryfderau yng Nghymru a beth ddylen ni fod yn eu datblygu ac yn adeiladu arnynt ar gyfer y dyfodol (Cyfeiriwyd at John McGrath, Director National Theatre Wales)
· 8 o 20 sioe NTW wedi cael eu cynnal yn yr awyr agored gan fwyaf. Heb feddwl gofyn tan heddiw. Y cwestiwn i NTW ydy beth wnawn ni , ymhle a gyda phwy.
· I mi , cryfder Cymru ydy nad ydym ni’n gweld y gwaith hwn fel sector ar wahân neu gwestiwn - mae  wedi’i fewnblannu i’r hyn rydym yn ei wneud.  Mae hanes cyfoethog i berfformiadau Cymreig wedi’i selio ar safle - Mike Pearson, CPR, NotFit State.
· Felly, yng Nghymru nid cwestiwn o ‘mae gennym nifer o theatrau dan do a sut medrwn ni wneud peth gwaith awyr agored’ ond cwestiwn o ba waith dylen ni ei greu, sut dylen ni ei wneud ac ym mha gyd-destun
· Enghreifftiau - The Passion - un o’r perfformiadau mwyaf a hiraf awyr agored yng Nghymru yn ddiweddar (3 diwrnod). Roedd hefyd yn cynnwys elfennau dan do a digidol - pwysig ystyried y rhain yn eu cyd-destun. Hefyd ‘For Mountains, Sand and Sea’ Marc Rees a Sian Thomas ‘ - darn NTW yn Y Bermo ac  Adain Avion - corff awyren enfawr gafodd ei dynnu o amgylch Cymru. Ydy hwn yn ddarn awyr agored? Gallwch fynd i mewn i awyren ond mae pethau mawr yn digwydd y tu allan..... oes ots?
· Yr hyn sy’n bwysig ydy bod y gwaith mae Marc yn ei greu yn ymateb i’r byd a’r amgylchedd rydym ynddi, yn meddwl am theatr yn y modd ehangaf bosib. Hyn sydd yn allweddol.
2.Mae wedi cael ei gydnabod bod dosbarthiad gwledig pobl ac adnoddau yn rhwystr sylweddol i ddatblygu perfformiad awyr agored yng Nghymru. Beth rydych chi yn ei weld fel y rhwystrau presennol neu heriau i berfformio awyr agored yng Nghymru a sut rydych chi wedi gweithio i oresgyn y rhain?’ Cyfeiriwyd at Bridie Doyle, Cyd sylfaenydd, Cyfarwyddwr Artistig/Cynhyrchydd Citrus Arts)
· Ychydig o’n cefndir - yn 2012 gweithion ni ar dri pherfformiad awyr agored allweddol mewn cydweithrediad a Walk the Plank, The Riverfront, Cyngor Dinas Salford, yn ogystal â chwmnïau amrywiol eraill. Hefyd wedi creu dau ddarn ar leoliad fel rhan o brosiect Marc Rees  Adain Avion. Yn olaf wedi cynnal perfformiad theatr dan gynfas gyda Theatr Genedlaethol Cymru.
· Cydnabod bod nifer o heriau ond rhai o uchafbwyntiau fy ngyrfa oedd gorchfygu'r rhain
· Heriau des i ar eu traws yn cynnwys - 

· Diffyg platform yng Nghymru ar gyfer creu ac arddangos gwaith, a chyfleoedd i ddatblygu gwaith dros amser
· Y tywydd a chostau ynghlwm ag isadeiledd a chanslo, problemau ymarferol ymarfer - anodd gwneud hyn ar leoliad weithiau.
· Hwyluso prosiectau ledled Cymru - lle mae gwasgariad yn golygu nad ydy tîm yn cyfarfod cyn diwrnod y perfformiad. Gweithio gydag artistiaid wedi’i sefydlu yn hytrach na chymryd risg.
· Technoleg a iechyd a diogelwch megis cau ffyrdd. 

· Ffyrdd rydym wedi gweithio i oresgyn y rhain yn cynnwys:-
· Dod o hyd i bartneriaid ar gyfer cyllid cyfatebol a chynhyrchu - pan fydd theatrau yn gweithio y tu hwnt i ffiniau eu hadeilad gydag artistiaid yn hwyluso gwaith yn yr ardal - cefnogaeth wrth greu cysylltiadau gyda’r gymuned a marchnata. Mae The Riverfront (The Big Splash Festival) yn gwneud hyn yn dda.
· Mentora / Cydweithio. Mentrodd Riverfront a Walk the Plank gyda ni – mae’r cydweithio hyn wedi sicrhau ein datblygiad llwyddiannus. 

· Creu cysylltiadau gyda sefydliadau sydd ddim yn rhai celfyddydol megis cwmnïau sgaffaldiau, canwyr sydd yn hoff o berfformio!
· Ystyried yn ofalus y cynnyrch a natur y gynulleidfa - sut i gael cynulleidfa i’r lleoliad - hefyd eu disgwyliadau – a’r ffordd maen nhw’n dod ar draws y gwaith. Cysylltu â chymunedau wrth greu a pherfformio’r gwaith a dewis amser y dydd yn bwysig.
· Creu cynnwrf yn gynnar fel bod pobl eisiau teithio - NTW yn cyflawni hyn yn dda - pobl yn fodlon teithio i weld eu gwaith.
3. O’ch profiad yng Ngwynedd , sut mae perfformiadau awyr agored o fudd i Gymru? (Cyfeiriwyd at Hugh Edwin Jones, Swyddog Celfyddydau Creadigol, Cyngor Gwynedd)
· Mae fy nghefndir yn y celfyddydau ers gadael yr ysgol ond rydw i’n gweithio mewn Llywodraeth Leol ers 20 mlynedd.
· Mae gan Gyngor Gwynedd dair rôl gallaf eu hadnabod o safbwynt celfyddydau awyr agored - 1 Rôl reolaethol 2. Cynorthwyo artistiaid i gynnal digwyddiadau - mae gennym uned sydd yn gweithio gyda’r diwydiannau creadigol yn y gymuned i wneud hyn a 3. Rheoli digwyddiadau gyda ffocws ar gysylltu pobl a datblygiad economaidd, sydd yn ddim yn bodoli yn mewn nifer o gynghorau eraill, ond sydd gennym yma ers blynyddoedd.
· Er fy mod yn cydnabod ei bod hi’n her enfawr i gynnal digwyddiadau sydd yn talu am eu hunain mewn ardal lle mae cynulleidfaoedd yn anodd eu cael, mae cryn botensial wedi cael ei ddangos ynglŷn â beth gall celfyddydau awyr agored ddod yn nhermau budd economaidd a buddion eraill. Digwyddiadau megis BBC Radio 1 ddaeth a 3.5 miliwn i economi Gwynedd a Gŵyl No6 yn ddiweddar.
· Un o’r tasgau sydd gennyf ydy i fewnblannu eich sgiliau i ddigwyddiadau fel y rhain (ar hyn o bryd dydy cyrff cyhoeddus, cymunedau lleol a Chelfyddyd Gymreig ddim yn greiddiol i ddigwyddiadau fel y rhain) Rydym yn trafod ar hyn o bryd ffyrdd o ddod a Chelfyddyd Gwynedd i ŵyl fel Wakestock, felly os oes gennych syniadau, os oes gennych gynllun i'w datblygu mae’n bwysig rhoi gwybod i mi.
· Rydw i’n siŵr bod rhai ohonoch yn gwybod bod gennym strategaeth digwyddiadau awyr agored yn eistedd yn y Llywodraeth Ganolog ac mae cyllid, gwerth £5 miliwn y flwyddyn i gefnogi gwyliau. Gadewch i ni sicrhau bod y digwyddiadau hyn yn digwydd yn y rhan yma o Gymru, nid  dim ond i lawr yng Nghaerdydd.
4. Mae gan yr Alban, gwlad sydd hefyd yn wledig, ddiwydiant perfformio awyr agored ffyniannus yn ôl pob golwg. Beth, yn eich barn chi, ydy’r gyfrinach i'r llwyddiant hwn a pha fanteisio gallai’r cyfrwng hwn ddod i Gymru? (Cyfeiriwyd ar Jaine Lumsden, Development Officer Creative Scotland)
· Mae’r sector awyr agored yn ffynnu yn yr Alban. Mae tipyn o ffordd i fynd, ond o gymharu â 10 mlynedd yn ôl rydym wedi gwneud cynnydd aruthrol. Rydw i’n mynd i son am rai prosiectau cyfredol a sefydliadau. Os ydych chi eisiau mwy o wybodaeth, anfonwch e-bost ataf -
· ‘Articulation’ sefydliad heb arwyneb cyhoeddus sydd wedi bod yn allweddol wrth yrru’r sector yn ei flaen. Maen nhw’n sefydliad sydd ddim yn comisiynu, na’n cynhyrchu a heb nawdd gan amlaf. Maen nhw’n cynrychioli celfyddyd awyr agored, celf stryd a theatr gorfforol. Maen nhw wedi chwarae rôl allweddol wrth eirioli, cynllunio strategol a chynnal digwyddiadau megis cynhadledd ISAN yng Nglasgow. Ar hyn o bryd nid oes polisïau penodol ar gyfer celfyddyd awyr agored yn y llywodraeth na Creative Scotland - felly nhw ydy’r rhai sydd wedi bod yn gweithio i godi proffil gyda strategaethau amrywiol sydd wedi goleuo datblygiad.
· Enghreifftiau penodol yn yr Alban -
· Ruthless, gan UZ arts - taith i leoliadau gwledig ynysig megis yn Shetland. Mynd a pherfformwyr awyr agored i gymunedau i greu darnau unigryw o waith ar y cyd fydd yn teithio i leoliadau gwledig erial. Hefyd wedi archwilio platfformau amrywiol ar gyfer cyflwyno, yn Shetland aethon nhw i ffeiriau gwledig. Llwyddwyd i gyrraedd 40% o’r boblogaeth trwy hyn.
· Conflux - rhaglen gyfranogol ar gyfer pobl ifanc ond hefyd ar gyfer oedolion. Teithio i leoliadau gwledig megis Dumfries a Galloway, Argyle. Wedi gwneud hyn dros amser - hanfodol. Wedi creu ar y cyd theatr agored a gyflwynwyd mewn dathliadau lleol yn ogystal ag yng Nglasgow. Y wers allweddol wrth weithio gyda phartneriaid lleol ydy bod canlyniadau gorau yn dod pan fyddan nhw’n buddsoddi - gall fod yn swm isel - dyna pryd maen nhw’n debygol o fod yn effeithiol.
· Mischief Las Bas - grŵp perfformio awyr agored wedi’i sefydlu. Mae gan y rhain haen benodol o waith wedi’i greu ar gyfer pentrefannau/un stryd heb unrhyw anghenion technegol o gwbl.
· Gwersi eraill gallaf eu cyfleu – adlais rhai eraill -
· Defnyddiol creu cysylltiadau gyda sefydliadau sydd ddim yn rhai celfyddydol, hefyd noddwyr sydd ddim yn rhai celf. Gwaneth Ruthless hyn yn Ayrshire a noddwyd gan adran gwasanaethau cymdeithasol/twristiaeth Llywodraeth leol. Dod o hyd i’r person fydd yn hyrwyddo eich achos - efallai nad y person mwyaf amlwg!
· Peidio cyfaddawdu safon ac ansawdd y gwaith mewn lleoliad awyr agored - enghraifft dda ydy Alex Rigg, mae ei waith yn weledol iawn, ddim yn gyraeddadwy ar unwaith fel Mischeif Las Bas, ond dydy o ddim yn cyfaddawdu ei waith mewn lleoliad awyr agored.
5. Mae ISAN yn gefnogwyr adnabyddus o berfformiadau awyr agored, beth rydych chi wedi eu gweld fel buddion perfformio awyr agored yn Lloegr? (Cyfeiriwyd at Helen Cadwallader, Cyfarwyddwr Street Arts Network)
· Mynd i siarad yn fwy cyffredinol, yn benodol am fudd economaidd celfyddyd awyr agored, cysylltu gydag adfywio. Gall celfyddyd awyr agored gynyddu ymwelwyr i leoliad penodol a all ddod â budd i fusnesau lleol a lles i’r gymuned, trwy greu atgofion ac ail sefydlu naws am le.
· O safbwynt Lloegr - mae gennym amrywiad anhygoel o bobl, lleoliadau, diwylliant. Tri pheth pwysig o gelfyddyd awyr agored llwyddiannus -
· Creu/diffinio gofod a chysylltu â chynulleidfa ehangach - Stockton international riverside festival gyda llwyfannau amrywiol a chynulleidfa gyson dros 25mlynedd. Mynd a chelfyddyd at y gynulleidfa na fyddai’n ei weld fel arall. Mae celfyddyd awyr agored yn gwneud hyn yn dda iawn – does dim rhwystr rhwng cynulleidfa a pherfformwyr.
· Hyrwyddo cyfranogiad cymunedol a balchder - Desperate Men a sefydliadau partner eraill ar brosiect safleoedd amrywiol yn y de-orllewin yn gorffen gyda’r digwyddiad hwylio Olympaidd yn Weymouth. Cynnwys 2000 o bobl yn cerdded allan i’r môr gyda thorchau tan.
· Sefydlu brand dros dirlun mawr - Lakes alive yn Ardal y Llynnoedd. Wedi dod a phobl o ardal enfawr ynghyd a’u huno.
6. Mae Cyngor Celfyddydau Cymru wedi rhan ariannu Yr Awyr Agored Mawr, beth rydych chi yn gobeithio ei weld fel y cam nesaf yn dilyn y gynhadledd, a pha gefnogaeth sydd yna ar gyfer datblygiad? (Cyfeiriwyd at Peter Gregory, cynrychiolydd Cyngor Celfyddydau Cymru)
· O ran y camau nesaf a chyfeirio at sgwrs Jaine Lumsden, fy ngobaith ydy bod y sector yn un cryfach, yn siarad mwy, gwneud mwy a hyrwyddo mwy, yn gwthio Cyngor Celfyddydau a dweud beth sydd angen ei ariannu yn hytrach na rhywun yn y swyddfa yn penderfynu dros y sector. Mae sector gryfach yn un sydd yn dadlau dros beth mae ei angen i wella.
· Mae’n gweithio yng Nghaerdydd a De Cymru o ran clwstwr o amgylch NoFit State Circus, sydd yn arwain at sefydliadau erial yn dod ynghyd, a sefydliadau yn cydweithio.
· O safbwynt Cyngor Celfyddydau Cymru dyma’r tro cyntaf ers ailstrwythuro lle mae uwch reolwr portffolio ar gyfer celfyddyd awyr agored a syrcas ar y tîm (mae hi’n ymddiheuro, mae ganddi apwyntiad ers tro yn y Royal Albert Hall heddiw) Felly mae celfyddyd wedi’i gydnabod fel rhywbeth sydd ddim i’w gyfyngu o fewn pedwar wal.
· Mae’n bwysig gwybod bod unrhyw un yn gallu gwneud cais am nawdd, dim sefydliad yn unig. Gall swm bychan eich cynorthwyo i weithio/feddwl mewn ffordd newydd.
Gweler atodiad: Fersiwn llawn o grynodeb pwyntiau adborth gan banelwyr, yn cynnwys atebion.
Ar gyfer ffilm ddogfennol y sesiwn ewch i http://www.culturecolony.com/videos?id=12064

Beth: cyfres o gyflwyniadau byr yn anelu at ddangos yr ystod o berfformiadau ysbrydoledig a llwyddiannus diweddar yng Nghymru a ledled y DU, gan ymarferwyr celfyddyd awyr agored allweddol. Y rhain oedd - Dead Good Guides, Emergency Exit Arts, Riverfront Theatre and Arts Centre and NoFit State Circus.
Gweler atodiad ar gyfer: Rhaglen Cynhadledd gyda theitlau cyflwyno llawn, cyflwyniad John Fox (Dead Good Guides) a cherdd.

Beth: Sesiwn hel syniadau grŵp ar wahân yn anelu at ddechrau syniadau ynglyn a ffyrdd o gynyddu a chodi safon celfyddyd awyr agored ymhellach yng Nghymru, dod a’r atebion yn ôl a chreu darlun cyflawn.
Rhannwyd mynychwyr yn 10 grŵp trafod, pob un â hwylusydd. Cafwyd trafodaeth hel syniadau ar ddau gwestiwn - 1. 'Beth sydd yn gweithio’n dda  o safbwynt perfformio awyr agored yng Nghymru ar hyn o bryd?’ 2 'Beth rydym ni eisiau ei ddatblygu a pha newidiadau neu weithredoedd fydd yn caniatáu datblygiad o’r math?
Cyfyngwyd eu nodiadau i dri o’r atebion roedden nhw’n ystyried i fod y rhai mwyaf pwysig i bob cwestiwn, a dod ynghyd yn un grŵp i rannu. Cyfunwyd atebion ymddangosodd ddwywaith er mwyn cyfuno atebion ymhellach yn set o atebion allweddol ar y cyd.
Crynodeb o wedi’i cyfuno (ddim mewn trefn benodol):
Beth sydd yn gweithio’n dda heddiw o safbwynt perfformio awyr agored yng Nghymru ar hyn o bryd?
1. Enghraifft o waith eithriadol yn ymddangos sydd yn cael e gofnodi (EE: National Theatre Wales)
2. Traddodiad diwylliannol cryf - balchder a chefnogaeth i ddiwylliant yn greiddiol i Gymru trwy ddathliad o hanes, iaith, diwylliant (cerdd, can, mytholeg) Mae’r gynulleidfa yn agored, parodrwydd i gymryd rhan, awydd cynyddol am ragor.
3. Tirlun/naws am le/lleoliad/amrywiaeth (gwledig a threfol) - adnodd arbennig. Hefyd cysylltiad celfyddydol cryf â thirlun yn amlwg trwy hanes.
4. Gwyliau mawr yn gweithio'n dda, a’r bobl sy’n gwneud penderfyniadau allweddol yn gweld eu gwerth
5. Amrywiaeth y gwaith, cyfredol a photensial yn y dyfodol, dull celfyddyd, maint, lleoliad
6. Diwylliant gwleidyddol - Cymru’n edrych allan yn rhyngwladol, cysylltu â themâu byd-eang
Beth rydym ni eisiau ei ddatblygu a pha newidiadau neu weithredoedd sy’n caniatáu'r datblygiad hwnnw?
1. Polisi cysylltiedig - CCC, hwyluswyr, cynghorau lleol, sefydliadau hyfforddi, - yn cynnwys a rhoi grym i bawb yn hytrach na bod un garfan yn arwain. Ffocws - datblygu gwaith sydd yn cysylltu â’r rhai digyswllt.
2. Datblygu celfyddyd - cydweithio i greu cyfleoedd trwy fentora, hyffordd a rhannu sgiliau
3. Rhagor o rwydweithio - trwy glwstwr artistiaid, digwyddiadau, cyfarfodydd, ar-lein - i rannu arfer da, adnoddau, cyfleusterau.
4. Rhagor o sioeau - mwy o waith gyda gwyliau mawr (arweiniad gan leoliadau) neu fel digwyddiadau) annibynnol, o ran proses a pherfformiad.
5. Hyrwyddo – cyfleu gwerth sylweddol ac amrywiol y math yma o waith o darddiadau cydnabyddedig – diwylliant, cymdeithasol, economaidd

6. Cyfle i weithio mewn partneriaeth - yn benodol gyda sefydliadau sydd ddim yn rhai celf megis CADW, Comisiwn Coedwigaeth Cymru, Cyngor Cefn Gwlad Cymru
7. Datblygu gwaith wrth wraidd treftadaeth gelfyddydol - tynnu ar awydd Cymry i berfformio a chymryd rhan fel rhan o fywyd cymunedol
8. Nawdd hawdd ei gyrraedd sy’n caniatáu cymryd risg
Gweler atodiad am: Nodiadau lawn o’r grwpiau trafod unigol. 


Beth: Siop siarad agored arweiniwyd gan fynychwyr dros ddiod. Anogwyd mynychwyr i ddod i’r sesiwn os oedd ganddynt brosiect, syniad, mater, nawdd neu gefnogaeth yr hoffan nhw rannu a’i drafod gyda mynychwyr erial. Roedd modd gwneud hyn trwy gytuno i arwain un o’r deg gofod 30 munud oedd ar gael yn ystod y sesiwn Llymaid a Chynllun.
Crynodeb o ymateb/gweithredu: Cychwynnwyd a chynhaliwyd 14 sesiwn dan arweiniad mynychwyr yn ystod y sesiwn hwn..
Roedd pynciau yn amrywio o ‘Pasio ymlaen… mentora, hyfforddi, datblygu’r genhedlaeth nesaf. Sut mae ei wneud yn dda? gynhaliwyd gan by Liz Pugh, Cynhyrchydd o Walk the Plank, i ‘Ddylai gwyliau fod am y math o waith rydym eisiau ei archebu? Oes lle i sefydliad tebyg i ‘Without Walls’ yng Nghymru? gan Ben Pettitt Wade, Outreach Manager & Unity Festival Coordinator, Hijinx Theatre.
Gweler atodiad am: Cofnod llawn o sesiynau ac arweinwyr.

Beth: Gweithgaredd gwerthuso agored yn ystod y sesiwn olaf gyda’r bwriad o gael trosolwg o’r hyn roedd mynychwyr wedi ei weld fel y mwyaf ‘defnyddiol’ a’r pleserus’ yn y digwyddiad a’r hyn fydden nhw’n ‘ei argymell ar gyfer y dyfodol’. Gofynnwyd i fynychwyr ysgrifennu ymateb o dan y penawdau hyn ar nodiadau post-it a’u glynu at bosteri yn y brif ardal gofrestru.
Crynodeb o ymateb: Daeth pedwar deg pump ymateb yn ôl trwy’r dull agored hen. Roedd modd rhoi’r rhain mewn grwpiau am eu bod yn debyg i’w gilydd.
‘Defnyddiol’ - y prif themâu oedd rhwydweithio, adborth, ymwybyddiaeth yn ogystal â fforddiadwy, agored a hwyliog
‘Pleserus’ - prif themâu oedd bwyd, lleoliad, safon/cydbwysedd y rhaglen a sgwrs John Fox
‘Argymell’ - Digwyddiadau rhwydweithio tebyg yn y dyfodol, mwy o ffocws yn cynnwys rhannu penodol a grwpiau diddordeb wedi’I diffinio, gwell gwasanaeth cyfieithu, rhagor o sgyrsiau agored i bawb yn hytrach na phanel yn unig ac adroddiad am y diwrnod.
Gweler atodiad ar gyfer: Cofnod llawn o sylwadau adborth 

Beth: Digwyddiad dewisol yn dilyn diwrnod y Gynhadledd roedd yr Antur Awyr Agored yn gwahodd mynychwyr i gamu i dirlun Dyffryn Dyfi, archwilio tri lleoliad gwahanol i’w gilydd a rhannu syniadau i gychwyn creu digwyddiad celf awyr agored yn 2013.
Ymgynnull yn adeilad hanesyddolY Tabernacle  (rhan o MOMA Cymru) am gyflwyniad i’r Dyffryn, hanes daearegol gyda daearegwr lleol John Mason, a’r lleoliadau byddai’r grŵp yn ymweld â nhw. Cychwynnodd y grŵp ar droed i’r bryn uchaf yn edrych dros Fachynlleth. Yna aethant ar fws i Chwarel Lechi Aberllefenni cyn gorffen yn iard gychod Frongoch, Smuggler’s Cove.
Yn y Cove cafwyd cyflwyniad byr i brosiect cyfredol gan artist lleol Jony Easterby mewn cydweithrediad a National Theatre Wales. Cafwyd sesiwn rhannu syniadau yn dilyn hyn yn cynnwys syniadau oedd yn archwilio’r tri safle.
Crynodeb o’r ymateb: Aeth 50 o’r 115 mynychwr y Gynhadledd y diwrnod cynt ar yr Antur Awr gored (nifer fwyf gallai’r digwyddiad ei ganiatáu) Cofnodwyd ystod eang o syniadau gwahanol am ddigwyddiadau celfyddyd awyr agored yn y tri safle trwy gofnodi gweledol.
Gweler atodiad ar gyfer: rhaglen digwyddiad, rhestr mynychwyr, delwedd y casglu syniadau gweledol.

Mae’r adborth a’r deunyddiau a gasglwyd yn yr adroddiad yn dangos bod Yr Awyr Agored Mawr 2012 wedi cyrraedd ei nod o ddod ag ymarferwyr ynghyd i un lle i ddechrau cysylltu, rhannu, trafod a rhannu gweledigaeth am ddyfodol positif, cynhyrchiol ar gyfer celfyddyd awyr agored yng Nghymru. Mae wedi cynorthwyo i ddechrau ffurfio darlun cyflawn o ddiwydiant sydd ag addewid - yn tynnu ysbrydoliaeth o dirlun a diwylliant unigryw Cymru ac adeiladu ar hanes o waith penodol i leoliad  llwyddiannus yn ogystal â phrosiectau mwy arloesol Cymreig sydd yn dangos manteision posib gall celfyddyd awyr agored ei gynnig.
Mae hefyd yn arwydd o ddiddordeb clir ymarferwyr celfyddyd awyr agored Cymreig a'u hymrwymiad i ddyfodol y sector. Wrth edrych ymlaen mawn nhw’n gofyn am gynnydd yn y meddwl ar y cyd yng Nghymru sydd yn gallu eiriol a chefnogi gwaith arloesol newydd, partneriaethau, rhwydweithio a hyfforddiant. Maen nhw hefyd yn adnabod pwysigrwydd cael persbectif ehangach wrth greu gwaith Cymreig amrywiol ac o safon uchel, o ran ffurf, maint a lleoliad, sydd yn greiddiol i gymuned Gymreig.  
Mae’r digwyddiad hwn yn cynnig deunydd pwysig i adeiladu arno ar gyfer dyfodol celfyddyd awyr agored yng Nghymru. Ond nid ydy’n cynnig yr ateb ar ei ben ei hun. Fodd bynnag yr hyn obeithir ydy, trwy'r arweiniad a grëwyd, ac argyhoeddiad a’r nerth a ddangoswyd gan y mynychwyr, y gall gynorthwyo i greu llais cyfunol all droi’r  gweithredoedd angenrheidiol a adnabuwyd yn reality.

Cynhadledd Yr Awyr Agored Mawr 12/10/12 

1. Rhaglen y Gynhadledd

2. Rhestr Mynychwyr 

3. Sesiwn agoriadol: Rhestr o atebion ‘rhoi ac elwa’

4. Sesiwn 1: Trafodaeth Panel Agored - Crynodeb o bwyntiau adborth a gwybodaeth a rannwyd gan banelwyr
5. Sesiwn 2: Dathlu Perfformiad Awyr Agored llwyddiannus– Cyflwyniad John Fox Dead Good Guides presentation a cherdd
6. Sesiwn 3: Datblygu perfformio awyr agored yng Nghymru yn y dyfodol - nodiadau o drafodaethau grŵp unigol
7. Sesiwn 4: Llymaid a Chynllun: rhwydweithio a rhannu dan arweiniad mynychwyr – cofnod o sesiynau ac arweinwyr

8. Sesiwn Gloi: Adborth – cofnod llawn o adborth

Yr Antur Awyr Agored: 13/10/12

1. Rhaglen digwyddiad
2. Rhestr mynychwyr
3. Cofnod gweledol o syniadau creadigol

Adroddiad: Yr Awyr Agored Mawr 2012 

    Ariannwyd y prosiect hwn trwy grant loteri gan Gyngor Celfyddydau Cymru

Beth ydy Celfyddyd Awyr Agored?

Pam Yr Awyr Agored Mawr? Datblygu celfyddyd awyr  agored yng Nghymru


eveloping outdoor Arts in Wales

Yr Awyr Agored Mawr 2012 – Crynodeb o adborth

Sesiwn Agoriadool : gweithgareddau creu baneri ‘rhoi ac elwa’


Introductory session: ‘Give and gain’ bunting making activity 2012

Cynhadledd Yr Awyr Agored Mawr: 12/10/12

Sesiwn 1: Trafodaeth Panel Agored – Perfformiad Awyr Agored Cymreig – cryfderau, heriau, budd, a gobaith at y dyfodol


Introductory session: ‘Give and gain’ bunting making activity 2012

Sesiwn2 Dathlu Celfyddyd awyr agored llwyddiannus


Introductory session: ‘Give and gain’ bunting making activity 2012

Sesiwn 3: Datblygu perfformio awyr agored yng Nghymru yn y dyfodol development for outdoor performance in Wales


Introductory session: ‘Give and gain’ bunting making activity 2012

Sesiwn 4: Llymaid a chynllun: rhwydweithio a rhannu agored


Introductory session: ‘Give and gain’ bunting making activity 2012

Sesiwn gloi: Gwerthuso 


Introductory session: ‘Give and gain’ bunting making activity 2012

Yr Antur Awyr Agored: 13/10/12


this report








Casgliadau








Atodiad








